
 

 

KALAAL LIT NUN AANI TIMERSOQATI GIIT KA TTUFFIANI NUNATSINNI 

PISSARTAN NIUNNERNI AT AATSIMOORUSSAMIK MALITTARI SASSAT . 
 

INATSISEERAQ III  
 

AKUERINEQARNISSAQ  

 
§ 1 

Imm. 1 Nunatsinni pissartanngorniutsitsinissamut akuersissummik piniarluni qinnuteqaat 
Kalaallit Nunaanni Timersoqatigiit Kattuffiannut nassiunneqartussaavoq immikkut 
immersugassamik immersuinikkut, taanna immersugassaq kattuffiup allatseqarfianut 
piniarneqarsinnaavoq.   
 

Imm. 2 Qinnuteqaat allatseqarfiup suliarisussaavaa, pisariaqarpallu sukumiinerusumik 
paasissutissanik piniarsinnaatitaapput, tamatuma kingorna kattuffik nalunaarfigineqassaaq 
akuerineqarsimanersoq itigartinneqarsimanersorluunniit. Itigartitsissut Kalaallit Nunaanni 
Timersoqatigiit Kattuffata siulersuisuinut naammagittaalliutigineqarsinnaavoq.  
 

Imm. 3 Siulersuisut nakkutigisarpaat nunatsinni pissartanngorniuttoqartillugu 
piumasaqaatit tunngavigalugit ingerlatsisoqarnersoq, pisariaqassappallu nunatsinni 
pissartanngortitaanerup atorunnaarsinnissaa allaat piumasaqaatigisinnaallugu. 

 
Imm. 4 Kattuffiit ukiut tamaviisa Kalaallit Nunaanni Timersoqatigiit Kattuffiata 
allatseqarfiannut 15. januar i nallertinnagu ukiumi pineqartumi nunatsinni 

pissartanngorniunnissat sorliit ingerlanneqarusunnersut nalunaarsuutiginiarlugu 
nassiussisoqartussaavoq, nunatsinnilu pissartanngorniunnerup qaangiutiinnavinnerani 
angusat suunersut nalunaarutigi neqartussaavoq kina/kikkut nunatsinni 
pissartanngornersoq/pissartanngorsut.   

 
 

INGERLANNEQARNERA  

 
§ 2 

Unammineq nunatsinni pissartanngorniussutaasussaq akuerineqassaguni, taava makkua 
piumasaqaatit piviusunngortinneqarsimassapput:  
 



 

 

1. unammineq kattuffimmit akuerineqartumik aaqqissuunneqartussaavoq , ukiumut 

ataasiarluni nunatsinnilu ingerlanneqartussaalluni.  
 
2. unammineq aalaakkaasumik amerlassuseqartu nik peqataaffigineqartassaaq 
ikinnerpaamik ukiuni tulleriiaani pingasuni, nunatsinnilu qaffasinnerpaamik 
piginnaaneqarfiusut akornganni ingerlanneqassalluni.  

 
3. peqataasut 14-inik ukioqalersimassapput ukiorluunniit taanna unammiffiusoq 14-inik 
ukioqalertussaassallutik. (Unammineq seniorit unamminerattut 
nalunaarutigineqarsimasussaavoq).  
 
4. Inuit ataasiakkaarlutik unamminerini ikinnerpaamik peqataasut arfinilinnik (6) 
amerlassuseqassapput, holdikkaartullu ikinnerpaamik peqatigiiffiit sisamat 

peqataasussaapput. Unammeqataasussaq ataaseq arlallilluunniit 
unammeqataanngitsoorsimagunik unammiartorfimmut angalanerup kinguaattoorneranik 
patsiseqartumik, imaluunniit napparsimane rmik patsiseqartumik, taava pineqartoq 
unamminermut peqataasimasutut naatsorsuunneqassaaq, peqataasussatut 
allattorsimaffimmi allassimareeraanni, aammalu ”Tuukkaq” agguaanneqarpat 

tunineqartussaalluni. Tamanna aamma holdikkuutaartunut attuuppoq.  
 
Imm. 2 Kattuffiusoq peqataasut amerlassusissaat angunngikkunikku immikkut 

akuersissummik tunineqarsinnaapput, ukiulli marluk tulleriiginnaat 
taamaattoqarsinnaanngilaq. Immikkut akuersissummik tunisineq Kalaallit Nunaanni 
Timersoqatigiit Kattuffiata siulersuisuini k immikkut akuerineqartussaavoq. Nunatsinni 

pissartanngorniunnerit taaneqaraangamik oqaatigineqartassaaq ”Kalaallit Nunaanni 
Timersoqatigiit pissartanngorniunnerat”. Timersoqatigiit ataasikkaat kattuffi isa 
aaqqissugaatut taaguusiisoqaqqusaanngilaq.  

 

§ 3 
Peqataasut, kattuffimmut aaqqissuussisuusumut ilaasortaanngitsut, peqataasut 
amerlassusilerneqarnerinut ilaatinneqarsinnaanngillat, kisiannili – kattuffiusup 
aalajangigaanik – pissartanngorniunnermut peqataasinnaavoq, nunatsinnilu 
pissartanngortutut suaarutigineqarsinnaassanani. Nunani allani kattuffiit ingerlanneqartut 
assingini ilaasortaasut – kattuffiusup aaqqissuussisuusup aalajangigaa malillugu – inuit 
ataasiakkaat holdilluunniit unamminerinut ilaasinnaapput, kisiannili ”nunatsinni 
pissartatut” taaguuteqalersinnaanatillu Kalaallit Nunaanni  Timersoqatigiit Kattuffiata 
ujaminik pissarsitinneqarsinnaanngillat.   



 

 

 

§ 4 
Kalaallit Nunaanni unammersuarnermi ajugaasoq ukioq ilivitsoq pissartaasarpoq. 
Inersimasut (seniorit) qaffasinnerpaamik inissisimasut akornganni ajugaasoq nunatsinni 
pissartanngortinneqarsinnaavoq Tuukkannatsinneqarlunilu. 
 

Peqatigiiaarluni pissartanngorniunnerni (iligiiaani) unamminerni malittarisassat malillugit 
medaljannattussat amerlassusaattut amerlatigisut akissarsitinneqartassapput.  Ajugaasoq 
ukiumi ataatsimi pissartaasarpoq. Inersimasut (seniorit) qaffasinnerpaamik inissisimasut 
akornganni ajugaasoq nunatsinni pissar tanngortinneqarsinnaavoq 
Tuukkannatsinneqarlunilu. Pissartanngoniunnerni inersimasut akornganni ajugaanerpaat 
Tuukkannatsinneqarsinnaapput, inersimasut akornganni qanorluunniit ukioqaraluarunik. 
Taaguut "nunatsinni pissartaq" aatsaat anguneqarsinnaavoq, pineqartumi unamminerit 

ingerlanneqarsimatillugit.  
 

§ 5 
Kattuffiusut ukiut tamaviisa Kalaallit Nunaanni Timersoqatigiit Kattuannut ulloq 31. 
decembari nallertinnagu nalunaarutigisussaavaat pissartanngorniunnerit sorliit 

ingerlanneqassanersut, nunatsinnilu pissartanngortussanut ”Tuukkat” qassit 
pissarsiarineqassanersut nalunaarutigalugu.  
 

§ 6 
Kattuffiusoq nunatsinni pissartanngorniutsitsisinnaavoq nunatta avataani 
ingerlanneqartumik Kalaallit Nunaanni Timersoqatigiit Kattuffiata siulersuisui 

tamatumunnga akuersisimappata.  
 

§ 7 
Kattuffiit ilaasortaasut aammalu Kalaallit Nunaanni Timersoqatigiit Kattuffianni siulersuisut 
nunatsinni pissartanngorniunnissamut, nunanut allamut unamminissanut, 
unamminernulluunniit taakkununnga assersuunneqarsinnaasunut 
peqataasinnaajunnaarsitsiniarlutik aalajangiisinnaapput, ima sakkortutigisumik 
pineqaatissinneqarsimappata allaat taamatut sunniuteqartariaqartumik. Taamatut 
aalajangiineq kajumissutsimut aaqqissuussaanermullu ataatsimiitsitaliamut 
ingerlateqqillugu naliliiffigineqaqqinniarlugu ingerlanneqarsinnaavoq (appelinstansen), 
Kalaallit Nunaanni Timersoqatigiit Kattuffianni malittarisassani § 17-mi taaneqareersutut.  
 

 



 

 

§ 8 

Siulersuisut timersuutini aalajangersimasuni innarluutilinnut nunatsinni 
pissartanngorniuttoqarnissaanik akuersisinnaapput, nunatsinni 
pissartanngorniunnissamut aalajangersakkat nalinginnaasut naammassineqarsimatillugit. 
Pissartanngorniunnerat taaguuserneqassaaq ”Kalaallit Nunaanni Timersoqatigiit Kattuffiata 
nunatsinni innarluutilinnut pissartanngorniuttitsinera”.  

 
§ 9 

Kalaallit Nunaanni Timersoqatigiit Kattuffianni siulersuisut sukkulluunniit ”Nunatsinni 
pissartanngorniunneq” taamaatissinnaavaat akuersissutaasoq arsaarinnissutigalugu, 
nunatsinni pissartanngorniunnerup ingerlannissaanut akuersissummi isumannaagassat 
naammassineqarsinnaajunnaarsimagaangata.  
 

Kalaallit Nunaanni Timersoqatigiit Kattuffiata siulersuisut ataatsimiinneranni ulloq 

5. febraur 2025 akuerineqarput.  

 

 
 

Claus Nielsen 

Timersoqatigiit Kattuffianni siulittaasoq 

 


